
Hivuliqti Eva Aariak ublumi anipqaiyuq ataaniittumik tuhaqtitjtuikhamik: 
 
“Uumani havaguiknaqhiyumi tausinguyut Nunaqaqqaaqhimayut inuit katimaniaqtut Ottawa-mi 
naunaiklugu nalliutaa uuma Kanatap Angiyuqqaaqyuanga Stephen Harper 2008-mi ihuittumik 
pivaktunik mamiannirmut pivluni tahapkununga pitjutauyamut ahinungauvakhutik 
ilihaqpaktunut. Naunairumayara una aalla ublua ikayuklugit tamaita Nunavunmiutat 
ihumaliuqtut hivumuurumavlutik ihumagiyungnairlugu mamittirpallialiklutiklu.  
 
Hivumuukluta ihuaqtuq takulugit inuuhiptingni atuqpaktaptingniklu, pihimayumavlugillu 
tahapkuat atuqpaktavut ihuaqtut ikayuutigilugit. Hivumuukluta pitjutigiyakkullu piyaaptingni 
piiklugit tahapkuat atuqpaktavut naguugingittugit hivuniptingni. Tahapkunungatut kingulliit inuit 
ihuuhimayut inuutinnata tigumiarungnaiklugit ayuqhautigihimayavut kangaraalukyuaq, 
hivumuukluta ihumaliuqpiakluta aghuukluta. 
 
Kanganuaq havainiqmi, atuqtatka ukuat tainniit nunallangut Igluligaaryukmi 
quviahuutigitmatjuk haamilkut nalliutaa uuminga taihitjutaanut “Hivumuuklutik.” Una 
hulilukaarutaa ihuaqtuq atuqtakhaq nunaptingni inuuhittiarnirmut atuqlugu pitquhiriyaptingnik, 
uqauhiq, kangaraaluklu atuqpaktavut, piliriaptingni hakugikhiyumik hivunikhaptingnik.   
 
Kavamagiyakkut kaangitittiyut uuminga Maliguagakhaq 15 Maligatigut Kamagiyauquplugit 
Mamiannirmut Maligaq. Pitjutikhaa uuma maliguagakhap piliriamingni mamiannirmut 
ihuatqiyallu naguutqiyat ihuaqhitjutikhat ihuittumik pivaktanginnut, imaalu piiklugit 
ihuinaarutigiyauyut ayuqhautiginiaqtangit uukturtainut ihuaqhinahugittut ihuittunik pihimayunik 
pilugit ihuaqtumik uqaqatigiiknirmut havakatigiiklutiklu.  
 
Una Kanataup mammiannirmut ihuitkaluaqhuni, aullaktirutainnaa tatja. Hivumuukhuta 
ihumagiyungnairnirmut, apigiyakkut kanataup kavamanga ilaupkulugit 
ihuaqhaitjutikhanut,ikayuklutiklu uuktuktaptingnut havaktauyanut havaktainnullu 
mamitirhimmaariaptingni tamainni nunallaaptingni.” 

